
幾多錢一百斤呢、　四千幾錢啩、　噉你而家開飯罷喇、

係、　你話過個廚子聽、昨日晏晝佢做得啲雞湯唔好、聽日

做湯時、呌佢留心做好啲、撇淨吓油致得、　係、　裝飯

嚟、　哦、　呢個唔係我嘅飯碗、係少爺嘅、　阿、呢啲係擰錯

咯、等我換翻你個嚟喇、　唔使嚹、你睇吓呢處重少一件

緊要野、你想吓、　係呢處刀义、匙羹、五味架、碟、盤、快子、都有

嚹、我總想唔出少樣乜野、請老爺提醒我喇、　重未有酒盃

呢、　阿、冇錯、小的真係冇記性咯、　呢樣係乜野、　呢啲係

芋頭同雞肉做嘅湯、　呢樣野、真係合我嘅口味、古怪咯、怕

係廚子擠嘵啲魚落去啩、　大概係咯、　呢樣牛肉極好、遞

